
ECHKILARNING TURLI DAVRLARIDAGI SUT MAHSULDORLIGI

Toreshova A.U., Ajimuratov A.P.
Samarqgand davlat veterinariya meditsinasi, chorvachilik va biotexnologiyalar universiteti
Nukus filiali

Kirish. Echki suti yuqori ozuga qiymatiga ega bo’lgan qimmatli xomashyo hisoblanadi.
Uning tarkibida ogsillar, yog’lar va mineral moddalar nisbati muvozanatli bo’lib, inson organizmi
tomonidan oson hazm qilinadi. Shu sababli, oxirgi yillarda echki sutidan tayyorlangan
mahsulotlarga bo’lgan talab ortib bormoqda. Echki sutini qayta ishlash texnologiyasida asosiy
magsad mahsulotning tabily xususiyatlarini saqlagan holda uning saqlanish muddatini uzaytirish
va yangi, iste’molchi talabiga mos mahsulotlar turini yaratishdan iborat. Sutning foydali
xususiyatlarini o’rganishga Rossiyaning buyuk fiziologi I. P. Pavlov va rus olimi S. P. Botkin katta
hissa qo’shdilar birinchi marta sut yurak va buyrak kasalliklarini davolash uchun gimmatbaho
mahsulot ekanligini eksperimental ravishda isbotlaganlar.

Materiallar va metodlar. Tajribadagi echki suti mahsuldorligi va sifatini 1. A. Bocharov
metodikasi bo’yicha aniqlandi. Metodikaning afzalliklari: echki sut mahsuldorligini energetik va
oziqaviy jihatdan baholaydi, fagat sut miqdoriga emas, sifat komponentlariga ham e’tibor
qaratiladi, har turli zotlar va sharoitlar uchun qiyosiy tahlil o’tkazish imkonini beradi va
seleksiyada yuqori sifatli sut beradigan echkilarni tanlashga yordam beradi.

Natijalar va ularning tahlillari. Hozirgi paytda O’zbekistonda yaylovda boqish sharoitida
echkilarni saqlashning ikkita texnologiyasidan foydalanishadi, birinchisi ulogchalarni 4,0 — 4,5
oylikka gadar butun sut bilan oziglanish davrida bevosita onasi yonida boqish va og’iz suti
davridan keyin ertalab uloglar onasidan ajratiladi va kechqurun emdirish uchun ular yana onasi
yoniga qo’yiladigan ajratish — emdirish usuli, bu ona echkilar yaxshiroq o’tlashi va alohida
ajratilgan yaylovlardan foydalanishi uchun va uloglar quvvatlanganga qadar va yaylovlarda
onalari bilan birga tenglikda harakatlanishiga qadar shu tarzda 2 oylik davomida bogiladi.

Shu munosabat bilan bizning oldimizga hayvonlarning fiziologik maqomga muvoftiqligi
va ishlab chiqarish amaliyotlarini ona echkilar biologik xususiyatlari bilan oqgilona birlashtirish
magsadida uloqglarni turli texnologiyalarda o’stirilishini qiyosiy tahlilini o’tkazish vazifasi
go’yildi. Buning uchun 2020-yil uloglash muddatining mart oyida har birida 15 bosh bo’lgan ona
echki va uloglar bo’lgan uchta bir xil guruh tuzildi.

Birinchi guruh nazorat guruhi bo’lib xizmat qildi va uloglar butun sut bilan oziglanish
davrida onalari yonida bo’lishdi va ularning sutidan to’ygunicha oziqlandi, echkilar shu bilan
birga dastlabki ikki oy uloglagan maydon atrofida bogqildi.

Ikkinchi va uchunchi guruhlar tajriba guruhi, bunda bir haftalik uloglar ertalab onalaridan
ajratildi va yaylovdan qaytish vaqtiga qarab kechki payt onalari yoniga qo’yildi. Shu tarzda 2
oylikka qadar davom etdi. Keyinchalik uloglar onalari bilan birga o’stirildi. 30 kunlik bo’lgan
kundan boshlab, uloglarga kunduzi 30 kg maydalangan yaylov xashagi berildi. Ushbu
texnologiyadan foydalanish echiklarni uloqlarsiz uzoq yaylovlarda o’tlatish va shu tarzda ularni
ko’proq oziglantirish imkonini berdi va ko’p sut hosil bo’lishiga va mos ravishda uloglarning
o’sish sur’atini oshirishga yordam berdi. Yomg’ir yog’gan kunlari uloglar qo’rada, boshqa kunlar
ochiq bostirmada saqlandi.

Quyidagi 1-jadvalda turli zot echkilarning laktatsiya davridagi sut miqdori ma’lumotlari
keltirilgan bo’lib yoz va qish mavsumida laktasiya davrlarini taqqoslab o’rgandik. Shularni
hisobga olib, tajriba guruhlaridagi echkilarning sut mahsuldorligini o’rgandik, uning natijalari 1-
jadvalda keltiriladi.

1 jadval
Tajriba guruhlaridagi echkilarning qish davrida
sut mahsuldorligi (n=15)

Sut miqgdori, kg Sutdagi yog’, %
Guruhlar 1S, Cv.% Y 1S, Cv.%
I guruh 99,4 +£3.,5 25,3 4,95 +0,16 7,8
II guruh 375,8 £ 13,0%** 30,1 4,5+0,15 8,6
111 guruh 328,6 £ 12, 4%** 32,6 4,91 + 0,27 13,6

Eslatma: ***P>0,999

Jadval ma’lumotlaridan ko’rinishicha, II guruhdagi Zaanen zotli echkilarning qish davrida
o’rtacha sut miqdori 375,8 kg tashkil etib, I guruhdagi mahalliy echkilarning sut miqdoriga
nisbatan 276,4 kg (P>0,999) yuqori bo’ldi. Shuningdek, qish davrida III guruhdagi mursia-granada
zotli echkilarning sut miqdori esa 328,6 kg tashkil etib, I guruhdagi tengqurlarnikiga nisbatan
229,2 kg (P>0,999) yuqori bo’lganligi aniglandi.

Shuni alohida qayd etish kerakki I echkilarning qish davrida sutdagi yog’i 4,95% tashkil
etib, II va III guruhlardagi tengqurlarnikiga nisbatan tegishli ravishda 0,45% va 0,04%ga yuqori
bo’ldi.

Xoritonov yozishicha echki sutining tarkibiga ko’p omillar ta’sir ko’rsatar ekan, jumladan
hayvon zoti, laktatsiya davri, sog’ligi, hayvonning oziqlanish va saqglash sharoiti, yil fasllari va
boshqalar. Olib brogan tadqiqotlarida Toggenburg va Chexiya zotli echkilar suti tarkibi ogsil, yog’
va quruq moddaga boy ekanligi bilan ajralgan. Gorkiy, Nubiy, Chexiya, Toggenburg va Zaanen
zotli echkilar sutini tekshirishni davom ettirib, bu zot echkilar suti pishloq ishlab chiqarishga loyiq
mahsulot ekanligi xulosasiga kelgan va pishloq ishlab chiqarilishida turli tur pishloglar ishlab
chiqarilishiga echki suti tarkibidan kelib chiqib, ishlab chiqarishning turlicha texnologiyalarni
qo’llash kerakligi taklifini kiritgan.

Bizning tajribamizda echkilarning yoz davrida sut mahsuldorligi qish davriga nisbatan
birmuncha kam bo’lganligi (2-jadval) kuzatildi.

2- jadval
Tajriba guruhlaridagi echkilarning yoz davrida
sut mahsuldorligi (n=15)
Sut miqdori, k Sutdagi yog’, %
Guruhlar X £S¥ Cv,% X £S¥ Cv,%
I guruh 105,2 +£3,37 25,7 4,85 +0,13 6,8
IT guruh 341,5 + 12,6%** 30,6 4,2 +0,07 4,28
I1I guruh 303,9 £ 11,4 *** 32,0 4,9 +£0,23 11,8

Eslatma: ***P>0,999

2-jadvaldan ko’rinishicha, II guruhdagi zaanen zotli echkilarning sut miqdori 341,5 kg
tashkil etib, I va III guruhlardagi tengqurlarnikiga nisbatan tegishli ravishda 236,3 (P>0,999) va
37,6 kg yuqori bo’lganligi aniqlandi. Shuningdek, III guruhdagi mursia-granada zotli echkilarning
yoz davridagi sut miqdori 303,9 kg tashkil etib, I guruhdagi mahalliy echkilarning sut miqdoriga
nisbatan 198,7 kg (P>0,999) yuqori bo’ldi.

Sut tarkibidagi yog’ bo’yicha yuqori ko’rsatkichlar bilan III guruhlardagi mursia-granada
zotli echkilar erishdilar, ularning sutdagi yog’ darajasi 4,9% ni tashkil etib, I va II guruhdagi
tengqurlarnikiga nisbatan tegishli ravishda 0,05% va 0,7% yuqori bo’ldi.

Xulosalar. Tadqiqotlarda zaanen zotli echkilarning laktatsiya davomidagi sut miqdori 717,3
kg teng bo’lib, mahalliy echkilarning sut mahsuldorligiga nisbatan 512,7 kg va mursia-granada
zotli echkilarning sut mahsuldorligiga nisbatan esa 84,8 kg yuqori bo’lganligi aniqlandi. Bu
natijalar, sut mahsuldorligi bo’yicha zaanen zotli echkilar irsiy imkoniyatlarini to’liq yuzaga
chiqarganligini ko’rsatadi.

